
 
TANONG SA BALOTA BLG. 2 

Lungsod ng Boulder City  
 
Dapat ba’ng bigyan ng pahintulot ang Lungsod ng Boulder City upang ipagbili ang 
humigit-kumulang na 29 na ektarya ng lupang pag-aari ng Lungsod na matatagpuan sa 
timog-silangan sa kanto ng Bristlecone Drive at Adams Boulevard para sa hangarin na 
magawa ang masidhi’ng pangangailangan sa pag-aayos at pagpapakumpuni ng 
kagamitan sa imprastraktura ng Lungsod? 
 

Oo . . . . . . . . . . . . [ ] 
Hindi  . . . . . . . . . . [ ] 

 
PALIWANAG 

 
Ang Seksyon 140.l (A) ng Boulder City Charter ay nagsasaad na ang pagbebenta 
ng mahigit sa isang ektarya ng lupa na pag-aari ng Lungsod ay kailanga’ng  
pahintulutan ng mga rehistrado’ng botante ng Lungsod sa isang halala’ng gaganapin 
kaugnay at alinsunod sa halalan na hinihingi ng Artikulo XV, Seksyon 143 ng Boulder 
City Charter. 
 
Ang Seksyon l43 ng Charter ay nangangailangan na ang "lahat na gagastusin mula 
sa Capital Improvement Fund ay dapat na pahintulutan ng isang simple’ng 
karamihan’g boto na isinagawa ng mga rehistrado’ng botante ng Lungsod sa isang 
mungkahi na inilagay sa harap nila sa isang espesyal na halalan o primarya o 
pangkalahatang halalan  ng Munisipal o primarya o pang-kalahata’ng halalan ng 
Estado." 
 

Ang Konseho ng Lungsod ng Boulder City ay humihingi, sa pamamagitan ng Tanong 
na ito sa Balota, kung ang mga botante ba ay pahihintulutan ang pagbebenta ng 
humigit-kumulang  na 29 na ektarya ng lupa na pag-aari ng Lungsod na matatagpuan 
sa timog-silangan sa kanto ng Bristlecone Drive at Adams Boulevard.  Ang ating 
Charter ay nangangailangan ng pahintulot sa mga botante na ang lahat ng 
pagbebenta ng lupa na mahigit sa isang ektarya at ang pahintulot na ito ay dapat 
na ibigay kasabay ng at ayon sa isang kaugnay na pahintulot ng mga botante na 
pumapayag na gamitin ang mga napagbilhan mula sa pagbebenta ng lupa para sa 
layunin na gawin ang masidhi’ng pangangailanga’ng pag-aayos at mga 
pagpapakumpuni sa imprastraktura sa mga kagamitan ng Lungsod.  Ang mga 
botante ay hinihingan na gawin ang dalawang bagay: 1) Aprubahan ang 
pagbebenta ng lupa na pag-aari ng Lungsod para sa isang tiyak na layunin, at 2) 
upang payagan na ang mga napagbilhan mula sa pagbebenta ng lupa ay gastusin 
mula sa Capital Improvement Fund para sa mga layuni’ng ito. 
 
Ang boto’ng "OO" ay papayagan ang Lungsod na ipagbili ang humigit-kumulang na 29 
na ektarya ng lupa na pag-aari ng Lungsod na matatagpuan sa timog-silangan sa kanto 



ng Bristlecone Drive at Adams Boulevard at gastusin ang napagbilhan ng pagbebenta 
ng lupa mula sa Capital Improvement Fund  para sa layunin na magawa ang masidhi’ng 
pangangailangan sa pag-aayos at mga pagpapakumpuni sa mga kagamitan ng 
imprastraktura  para sa Lungsod. 
 
Ang boto’ng "HINDI" ay hindi papayagan ang Lungsod na ipagbili ang humigit-kumulang 
na 29 na ektarya ng lupa na pag-aari ng Lungsod na matatagpuan sa timog-silangan sa 
kanto ng Bristlecone Drive at Adams Boulevard at hindi papayagan ang mga paggasta 
ng pondo mula sa Capital Improvement Fund para sa hangari’ng gawin ang masidhi’ng 
kinakailanga’ng pag-aayos at pagpapakumpuni sa mga kailanganin ng palingkurang-
bayan. 

PANGUNGUSAP 
(NRS 295.230.2(a)(l )(II)) 

 
Ang panukala’ng ito ay lilikha o bubuo ng pampublikong kita sa pamamagitan ng 
mga napagbilhan mula sa pagbebenta ng lupa na pag-aari ng Lungsod. 

 
A. Buod ng Umiiral na Batas na May Kaugnayan sa Panukala  

na Iminungkahi sa Pamamagitan ng Tanong: 
 

Boulder City Charter Artikulo XV, Real Estate: 
 

a. Seksyon 140. Seksyon 140. Pamamahagi ng Pag-
aari’ng Lupain ng Lungsod: Mga Pangkalahatang 
Regulasyon, subseksyon A. 

b. Seksyon 142. Mga Napagbilhan Mula sa mga Transaksiyon ng  
 Real Estate 

c. Seksyon 143. Mga Gastusin Mula sa Capital Improvement Fund 
 

B. Buod kung paano ang panukala ay iminungkahi sa pamamagitan 
ng tanong: 

 
1. Magdadagdag sa Umiiral na Batas - Ang panukala’ng ito sa 

balota ay hindi magdadagdag sa mga umiiral na batas. Ito 
ay nagbibigay  ng pahintulot sa pagbebenta ng Lungsod sa 
mga ari-ariang lupain ng Lungsod para sa isang tiyak na 
layunin. 

2. Pagbabago sa Umiiral na Batas – Ang panukala sa 
balota’ng ito ay hindi babaguhin ang umiiral na mga batas. 

3. Magpapawala’ng-Bisa sa Umiiral na Batas - Ang panukala 
sa balota’ng ito ay hindi magpapawala’ng-bisa sa anumang 
umiiral na mga batas. 



 
 
 
Epekto ng Charter sa mga Pagbabayad ng Capital Improvement Fund. 
 
Malinaw sa ating Charter simula ng susugan noong 1997, na ang isang pagbebenta o 
iba pang mga pamamahagi ng mga pag-aari’ng lupain ng Lungsod na mahigit sa 
isang ektarya ay dapat na pahintulutan ng mga rehistrado’ng botante ng Lungsod sa 
isang halala’ng gaganapin kasabay at alinsunod sa halalan na hinihingi ng Artikulo 
XV, Seksyon 143 ng Boulder City Charter. (Tingnan Boulder City Charter, Artikulo XV, 
Seksyon 140)   
 
Ang Boulder City Charter Artikulo XV, Seksyon 143, subseksyon 1, ay tumutukoy kung 
paano ang mga gagastusin mula sa Capital Improvement Fund ay awtorisado. 
Seksyon 143, subseksyon 1 ay nagsasaad na ang lahat ng mga gagastusin mula sa 
Capital Improvement Fund ay kailanga’ng pahintulutan ng isang simple’ng karamihan 
ng boto na isasagawa ng mga rehistrado’ng botante ng Lungsod sa isang panukala na 
iniharap sa kanila sa isang halalan. 
 
 Kaya, kung pagsasama-samahin, ang Artikulo XV, mga Seksyon 140 at 143 ay 
nagsasabi sa atin na kung ang lupa na pag-aari ng Lungsod ay ipagbibili, ito ay 
gagawin upang magbigay ng mga pondo para sa mga tiyak na gastusin mula sa 
Capital Improvement Fund. Ang pagbebenta ng lupa na pagmamay-ari ng Lungsod ay 
dapat palaging nauugnay sa isang paggasta mula sa Capital Improvement Fund. 
 
Gayunman, ito ay hindi nangangahulugan na ang lahat ng mga gagastusin mula sa 
Capital Improvement Fund ay kailanga’ng konektado sa ilang mga paraan sa 
pagbebenta ng ari-arian na pag-aari ng Lungsod. May mga iba pang mga 
pinagkukunan na nagbibigay ng kita sa Capital Improvement Fund.  Samakatuwid 
ganap na maari na ang isang gastusin sa Capital Improvement Fund na hindi 
naman nauugnay sa o konektado sa isang pagbebenta ng lupa na pag-aari ng 
Lungsod ay pahintulutan ng mga botante. 
 
Gayunpaman, ang bawat paggasta mula sa Capital Improvement Fund ay 
kailanga’ng iboto at pahintulutan ng mga rehistrado’ng botante ng Boulder City. 
Ang pagpapatibay ng bagong panukala na ito ay magpapahintulot sa City Council 
upang gamitin ang salapi mula sa Capital Improvement Fund para sa mga 
kinakailanga’ng kagamitan para sa imprastraktura ng Lungsod na hindi kailanga’ng 
kunin ang pahintulot ng botante para sa bawa’t paggasta hangga't mayroo’ng 
pondo na magagamit at ang paggasta ay para sa isang pangangailangan ng 
palingkurang-bayan. 

 
ARGUMENTO UPANG MAPAGTIBAY 



 
Mayroo’ng isang matindi’ng pangangailangan ang Lungsod na makakuha ng 
karagdaga’ng salapi para sa Capital Improvement Fund upang umpisahan ang 
kinakailanga’ng pagpapabuti ng imprastraktura sa mga kagamitan ng ating komunidad. 
Ang pagsang-ayon ng Botante sa tanong na ito sa balota at ang tanong sa kasamang 
balota upang pahintulutan ang paggamit ng salapi mula sa pondo ay magiging dahilan 
upang  gumawa ang Lungsod ng mga hakbang para pangalagaan ang integridad ng 
mga mahahalaga’ng serbisyo sa mga gamit ng palingkurang-bayan sa isang matipid at 
napapanaho’ng pamamaraan. Ito ay makakamit lamang kung ang mga panukala sa 
balota ay pareho’ng maaaprubahan sa halalan na ito. 
 
Natatanggap ng Capital Improvement Fund ng Lungsod ang pondo mula sa anumang 
nalikom sa pagbebenta ng lupain ng Lungsod. Nakakatanggap din ng porsyento ang 
Pondo mula sa bayad sa mga pagpapa-upa ng lupa ng Lungsod. Sa kasalukuyan, $1.8 
milyon bawat taon ang dapat mailipat mula sa Capital Improvement Fund upang 
mabayaran ang bahagi ng gastos ng Lungsod para sa isang bagong sistema ng 
daluyan ng tubig sa Lake Mead. Kung walang pagsang-ayon sa panukala’ng ito, hindi 
magkakaroon ng sapat na salapi sa Capital Improvement Fund upang maisagawa ang 
mga kinakailanga’ng pagpapabuti sa hugnayan ng ating kuryente sa napapanaho’ng 
paraan maliban kung ang singil sa kuryente ay malaki ang itataas o magtamo ng 
malaki’ng pagkaka-utang ang Lungsod. 
 
Ang pinag-uusapa’ng lupa ay ibibenta sa tinataya’ng halaga.  Ito ay pinagbabalakan na 
tayuan ng humigit- kumulang 85-90 malalaki’ng lote’ng pambahayan sa darating na 
panahon.  Sa lahat ng bagay, ang anumang uri ng pag-unlad ay kinakailanga’ng 
maging maayos ang kapaligiran at tugma sa mga nakapalibot na lugar. Ito ay 
pangangasiwaan ng ordinansa sa kontrolado’ng pag-unlad ng Lungsod, na naglalagay 
ng mahigpit na limitasyon sa bilang ng mga pahintulot na makukuha ng sinuma’ng 
magtatayo ng gusali sa anumang taon. Samakatuwid ay malamang na makuha kaagad 
ng Lungsod ang buong kabayaran sa pagbebenta ng lupa, habang itinatayo ng unti-unti 
ang mga bahay sa paglipas ng mga taon.  Ang epekto sa tauna’ng pananalapi ay 
magiging mas kapaki-pakinabang para sa Lungsod. 
 
Ang kalidad ng pamumuhay sa ating komunidad ay maaaring malagay sa panganib 
kung hindi natin aaprubahan ang mga kinakailanga’ng salapi upang madagdagan ang 
Capital Improvement Fund sa pamamagitan ng katamtamang panukala’ng ito sa 
pagbebenta ng lupa.  Hindi tayo maaaaring maghintay upang ipaayos ang ating lipas 
na sa pahaho’ng sistema ng kuryente, at hindi natin nanaisin ang alinman sa pagtataas 
ng singil sa mga kagamitang babayarin o karagdaga’ng utang munisipal.  
 
Ang pagsang-ayon sa Tanong sa Balota Blg. 2 ay magpapahintulot na magkaroon ang 
Boulder City ng isang malawaka’ng-mahusay na sistema nang kuryente ng wala ang 
mapanganib na mga pagkaantala. 
 

 
Isinumite ng Komite sa Tanong sa Balota tulad ng nakalagay sa NRS 295.217 



 
 

PAG-SALUNGAT SA ARGUMENTO UPANG MAPAGTIBAY 
 
Isa sa pinakamahalaga’ng kayamanan ng Lungsod ay ang mga lupa’ing  ito. Hindi natin 
dapat ibenta ang kayamanan na ito upang bayaran ang mga malaking gastos ng Utility 
Fund, isang Enterprise Fund na dapat ay magbigay ng sapat na kita upang 
mapagtakpan ang lahat ng mga gastos, kasama na yaong pangunahin. 

Habang tumataas ang mga gastos ng Lungsod sa pagbibigay ng serbisyo sa 
palingkurang-bayan ay mahalaga ang makagawa ng kinakailanga’ng mga pagbabago 
ang Utility Fund upang mapanatili nitong itaguyod ang sarili sa pamamagitan ng 
pagbawi sa mga gastos na ito sa pamamagitan ng pagpapataw ng singil at bayad ng 
mga gumagamit.  Bagama't walang sinuman ang may gusto ng mga pagtaas ng singil, 
mas mainam nang ipatupad ang maliit, unti-unti’ng mga pagtaas sa halip na ibenta ang 
ating mahalaga’ng kayamanan at gamitin ang salapi mula sa Capital Improvement 
Fund upang itaguyod sa pananalapi ang Utility Fund. 

Ang Lupa ng Lungsod ay isang limitadong mapagkukunan. Ang mga napagbentahan 
ng lupa ay dapat gamitin sa pagbabayad sa isang proyekto tulad ng isang swimming 
pool na pakikinabangan ng komunidad sa maraming taon at hindi maaaring pondohan 
sa pamamagitan ng pagsingil sa at pagbabayad ng mga gumagamit. Kung ibebenta ng 
Lungsod ang lupa nito upang magbayad sa mga kagamitan ng imprastraktura  ang 
Lungsod ay haharap sa ganoon ding suliranin pagkaubos ng lupa. Ang pagbebenta ng 
lupa upang bayaran ang mga kagamitan ng impastraktura ay isang pansamantalang 
solusyon sa isang patuloy, at permanenteng hamon. 

Bumoto ng “HINDI” sa Tanong Blg. 2. 

 
Isinumite ng Klerk ng Lungsod tulad ng nakalagay sa NRS 295.217 

 
 

ARGUMENTO TUTOL SA PAGPAPATIBAY 
 
Hindi dapat gamitin ng Lungsod ang isa sa kanyang pinaka-mahalaga’ng limitado’ng 
kayamanan, ang lupa nito, upang magbayad para sa mga kagamitan ng imprastraktura.  
Ang Utility Fund ay isang Enterprise Fund; samakatuwid, ang mga gastos para sa mga 
serbisyo tulad ng mga pagpapabuti ng imprastraktura sa kuryente ay dapat bayaran sa 
pamamagitan ng mga kita na nakolekta mula sa mga serbisyong ibinigay.  Ang 
pagtataas ng singil ay dapat isagawa sa Utility Fund na siyang sumasaklaw sa mga 
gastos sa pagpapatakbo nito pati na rin yaong mga pangunahin.  Ayon sa isang pag-
aaral na isinagawa ng EES Consulting sa mga kagamitan ng kuryente ng Lungsod 
noong 2012, sa katagalan, kung hindi makakakolekta ng sapat na kita upang ganap na 
mapatakbo ang Utility Fund ay maaaring humantong sa isang sistema na mas mahal 
upang mapatakbo, at mas delikado ito’ng magkaroon ng mga pana-panahong pagtigil 
at paghinto ng koryente. Nagsisimula na tayo’ng makaranas nito. Sa kasalukuyan, ang 
mga kinakailanga’ng pagpapabuti sa kagamitan sa kuryente lamang ay may kabuuan 



na mahigit sa $24 milyon. 
 
Natatanggap ng Capital Improvement Fund ang kita nito mula sa dalawang mga 
pinagkukunan lamang: Pagbebenta ng lupa at pagpapaupa ng lupa. Kapag ang lupa ay 
ibinenta, ang isang tiyak na proyekto ay dapat ipakilala na gagamit ng mga pondo, at 
ang mga pondo ay hindi maaaring gamitin para sa anumang ibang layunin maliban sa 
mga ipinakilala’ng proyekto.  Ang paggamit ng salapi na mapagbebentahan ng lupa ay 
HINDI makalulutas sa suliranin ng maayos na pagpapanatili ng imprastraktura ng  
kagamitan ng Lungsod. Ang isang proyekto’ng nakilala ngayon ay maaaring hindi isang 
naaangkop na proyekto sa katagalan ng panahon kung ang lupa ay naibenta na at ang 
napagbentahan ay naroon sa Capital Improvement Fund. Hindi dapat gamitin ng 
Lungsod ang pinaka-mahalaga’ng mapagkukunan nito upang masustenahan sa 
pananalapi ang Utility Fund dahil sa sandaling wala nang lupang maibebenta, ang 
Lungsod ay malalagay sa sitwasyon na mawawala ang opsyon na magbenta ng lupa. 
 
Ang isang mas naaangkop na paggagamitan ng salapi ng Capital Improvement Fund 
ay ang proyekto o mga bagay-bagay sa General Fund.  Sinasaklaw ng General Fund 
ang mga gastos sa pagpapatakbo nito; gayun pa man, ang mga malalaking 
pangunahi’ng mga bagay-bagay tulad ng mga trak ng bumbero, pangunahi’ng mga 
pagpapabuti ng gusali o pagpapa-ayos, o ng isang bagong swimming pool ay magiging 
mahirap, kung hindi man imposible, na mapondohan nang walang magiging utang.  
Ang mga pangunahi’ng pagpapabuti sa General Fund ay labis sa kabuua’ng $38 milyon 
sa susunod na limang taon.  Ang Capital Improvement Fund ay dapat gamitin para sa 
mga sadyaing ito sa halip na pondohan ang mga proyekto para sa Enterprise Fund 
kung saan dapat ay magkaroon ng mga pagbalangkas sa singil na dinisenyo upang 
mabawi ang mga gastos, kabilang ang pangunahin. 
 
Bumoto ng “HINDI” sa Tanong Blg. 2. 
 

Isinumite ng Klerk ng Lungsod tulad ng nakalagay sa NRS 295.217 
 
 

PAG-SALUNGAT SA ARGUMENTO SA PAGTUTOL SA PAGPAPATIBAY 
 
Habang sumasang-ayon na ang pang-lunas na mga panukala ay matagal nang 
naantala, ang argumento sa pagtutol ay nagmumungkahi na ang tanging paraan upang 
mabayaran ang mga pagpapabuti sa sistema para sa palingkurang-bayan ng Boulder 
City ay sa pamamagitan ng mas mataas na singil sa kuryente at tubig, kahit na 
maaaring maging lubha’ng mabigat para sa ating mga mamamayan ang mga 
kinakailanga’ng mga pagtataas.  Habang totoo na maaaring kailanganin na magdagdag 
ng katamtamang singil sa ating mga kagamitang babayarin sa hinaharap na mga taon, 
hindi ito ang panahon upang pahirapan ang ating mga residente at mga negosyo sa 
mga uri ng napakalaki’ng kinakailanga’ng pagtataas ng singil upang magbayad para sa 
mga matinding pangangailangan sa pag-papaayos ng mga kagamitang palingkurang-
bayan. Wala’ng nagrereklamo na ang singil sa mga kagamitang babayarin ay 
masyadong mababa sa mga mapaghamong panahon ng ekonomiya. 



 
Ang City Council ay kontrolado at mahusay na magpasya sa pagpapanukala ng 
pagbebenta ng anumang lupa na pag-aari ng lungsod. Gayunpaman, ito ay isang 
tamang pagkakataon para sa isang katamtamang pagbebenta ng lupa upang mabawi 
ang gastos ng isang mahalaga’ng pangunahi’ng proyekto sa pagpapabuti. Ang 
pagbebenta ng 29 na ektarya ay hindi makagagawa ng isang kuping sa malawak na 
imbentaryo ng mga lupain na pag-aari ng Lungsod ng Boulder City. Ipagpatuloy natin 
na panatilihin ang mahigpit na kontrolado’ng pag-unlad ng ating lungsod habang 
pinananatili din natin ang mahigpit na pagkontrol na nasa ating kuwenta ng kuryente at 
tubig. 
 
Bumoto ng “Oo” sa Tanong Blg. 2 

Isinumite ng Komite sa Tanong sa Balota tulad ng nakalagay sa NRS 295.217 
 

NAUUKOL SA TAUNA’NG PANANALAPI 

Ito ay hindi nangangailangan ng pagpapataw ng buwis o paglalapat ng isang bagong 
buwis o bayad o ang pagtaas ng isang umiiral na buwis o bayad.  Ito ay magbibigay ng 
napagbilihan sa Capital Improvement Fund para sa layuni’ng magawa ang mga pag-
aayos at pagpapabuti sa mga kagamitan ng  imprastraktura sa lungsod.  
 

 
 
 
 
 
 
 
 
 
 


	Ang Konseho ng Lungsod ng Boulder City ay humihingi, sa pamamagitan ng Tanong na ito sa Balota, kung ang mga botante ba ay pahihintulutan ang pagbebenta ng humigit-kumulang  na 29 na ektarya ng lupa na pag-aari ng Lungsod na matatagpuan sa timog-silan...

